
Prabodhasudhakara

ப்ரபோ³த⁴ஸுதா⁴கர:

Document Information

Text title : prabodha sudhAkara

File name : prabodha.itx

Category : shankarAchArya

Location : doc_z_misc_shankara

Author : Shankaracharya

Transliterated by : Sunder Hattangadi

Proofread by : Sunder Hattangadi

Latest update : August 25, 2002

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

February 2, 2024

sanskritdocuments.org



Prabodhasudhakara

ப்ரபோ³த⁴ஸுதா⁴கர:

ப்ரபோ³த⁴ஸுதா⁴கரஸ்ய அநுக்ரமணிகா
1 தே³ஹநிந்தா³ப்ரகரணம் ।
2 விஷயநிந்தா³ப்ரகரணம் ।
3 மநோநிந்தா³ப்ரகரணம் ।
4 விஷயநிக்³ரஹப்ரகரணம் ।
5 மநோநிக்³ரஹப்ரகரணம் ।
6வைராக்³யப்ரகரணம் ।
7ஆத்மஸித்³தி⁴ப்ரகரணம் ।
8 மாயாஸித்³தி⁴ப்ரகரணம் ।
9லிங்க³தே³ஹாதி³நிரூபணப்ரகரணம் ।
10அத்³வைதப்ரகரணம் ।
11 கர்த்ரு’த்வபோ⁴க்த்ரு’த்வப்ரகரணம் ।
12ஸ்வப்ரகாஶதாப்ரகரணம் ।
13 நாதா³நுஸந்தா⁴நப்ரகரணம் ।
14 மநோலயப்ரகரணம் ।
15 ப்ரபோ³த⁴ப்ரகரணம் ।
16 த்³விதா⁴ப⁴க்திப்ரகரணம் ।
17 த்⁴யாநவிதி⁴ப்ரகரணம் ।
18ஸகு³ணநிர்கு³ணயோரைக்யப்ரகரணம் ।
19ஆநுக்³ரஹிகப்ரகரணம் ।

॥ 1॥ தே³ஹநிந்தா³ப்ரகரணம் ।
நித்யாநந்தை³கரஸம் ஸச்சிந்மாத்ரம் ஸ்வயஞ்ஜ்யோதி: ।
புருஷோத்தமமஜமீஶம் வந்தே³ஶ்ரீயாத³வாதீ⁴ஶம் ॥ 1॥
யம் வர்ணயிதும் ஸாக்ஷாச்ச்²ரு’திரபி மூகேவ மௌநமாசரதி ।

ப்ரபோ³த⁴ஸுதா⁴கர:

ஸோऽஸ்மாகம் மநுஜாநாம் கிம் வாசாம் கோ³சரோ ப⁴வதி ॥ 2॥
யத்³யப்யேவம் விதி³தம் ததா²பி பரிபா⁴ஷிதோ ப⁴வேதே³வ ।
அத்⁴யாத்மஶாஸ்த்ரஸாரைர்ஹரிசிந்தநகீர்தநாப்⁴யாஸை:॥ 3॥
க்ல்ரு’ப்தைர்ப³ஹுபி⁴ருபாயைரப்⁴யாஸஜ்ஞாநப⁴க்த்யாத்³யை: ।
பும்ஸோ விநா விராக³ம் முக்தேரதி⁴காரிதா ந ஸ்யாத் ॥ 4॥
வைராக்³யமாத்மபோ³தோ⁴ ப⁴க்திஶ்சேதி த்ரயம் க³தி³தம் ।
முக்தே:ஸாத⁴நமாதௌ³ தத்ர விராகோ³ வித்ரு’ஷ்ணதா ப்ரோக்தா ॥ 5॥
ஸா சாஹம்மமதாப்⁴யாம் ப்ரச்ச²ந்நா ஸர்வதே³ஹேஷு ।
தத்ராஹந்தா தே³ஹே மமதா பா⁴ர்யாதி³விஷயேஷு ॥ 6॥
தே³ஹ: கிமாத்மகோऽயம் க:ஸம்ப³ந்தோ⁴ऽஸ்ய வா விஷயை: ।
ஏவம் விசார்யமாணேऽஹந்தாமமதே நிவர்தேதே ॥ 7॥
ஸ்த்ரீபும்ஸோ:ஸம்யோகா³த்ஸம்பாதே ஶுக்ரஶோணிதயோ: ।
ப்ரவிஶஞ்ஜீவ: ஶநகை:ஸ்வகர்மணா தே³ஹமாத⁴த்தே ॥ 8॥
மாத்ரு’கு³ரூத³ரத³ர்யாம் கப²மூத்ரபுரீஷபூர்ணாயாம் ।
ஜட²ராக்³நிஜ்வாலாபி⁴ர்நவமாஸம் பச்யதே ஜந்து:॥ 9॥
தை³வாத்ப்ரஸூதிஸமயே ஶிஶுஸ்திரஶ்சீநதாம் யதா³ யாதி ।
ஶஸ்த்ரைர்விக²ண்ட்³ய ஸ ததா³ ப³ஹிரிஹ நிஷ்காஸ்யதேऽதிப³லாத் ॥ 10॥
அத²வா யந்த்ரச்சி²த்³ராத்³யத³ து நி:ஸார்யதே ப்ரப³லை: ।
ப்ரஸவஸமீரைஶ்ச ததா³ ய: க்லேஶ: ஸோऽப்யநிர்வாச்ய:॥ 11॥
ஆதி⁴வ்யாதி⁴வியோகா³த்மீயவிபத்கலஹதீ³ர்க⁴தா³ரித்³ரை: ।
ஜந்மாந்தரமபி ய: க்லேஶ: கிம் ஶக்யதே வக்தும் ॥ 12॥
நரபஶுவிஹங்க³திர்யக்³யோநீநாம் சதுரஶீதிலக்ஷாணாம் ।
கர்மநிப³த்³தோ⁴ ஜீவ: பரிப்⁴ரமந்யாதநா பு⁴ங்க்தே ॥ 13॥
சரமஸ்தத்ர ந்ரு’தே³ஹஸ்தத்ரோஜ்ஜந்மாந்வயோத்பத்தி: ।
ஸ்வகுலாசாரவிசார: ஶ்ருதிப்ரசாரஶ்ச தத்ராபி ॥ 14॥
ஆத்மாநாத்மவிவேகோ நோ தே³ஹஸ்ய ச விநாஶிதாஜ்ஞாநம் ।
ஏவம் ஸதி ஸ்வமாயு: ப்ராஜ்ஞைரபி நீயதே மித்²யா ॥ 15॥

ப்ரபோ³த⁴ஸுதா⁴கர:

ஆயு:க்ஷணலவமாத்ரம் ந லப்⁴யதே ஹேமகோடிபி: ⁴ க்வாபி ।
தச்சேத்³க³ச்ச²தி ஸர்வம் ம்ரு’ஷா தத: காதி⁴கா ஹாநி:॥ 16॥
நரதே³ஹாதிக்ரமணாத்ப்ராப்தௌ பஶ்வாதி³தே³ஹாநாம் ।
ஸ்வதநோரப்யஜ்ஞாநே பரமார்த²ஸ்யாத்ர கா வார்தா ॥ 17॥
ஸததம் ப்ரவாஹ்யமாநைர்வ்ரு’ஷபை⁴ரஶ்வை: க²ரைர்க³ஜைர்மஹிஷை: ।
ஹா கஷ்டம் க்ஷுத்காமை: ஶ்ராந்தைர்நோ ஶக்யதே வக்தும் ॥ 18॥
ருதி⁴ரத்ரிதா⁴துமஜ்ஜாமேதோ³மாம்ஸாஸ்தி²ஸம்ஹதிர்தே³ஹ: ।
ஸ ப³ஹிஸ்த்வசா பிநத்³த⁴ஸ்தஸ்மாந்நோ ப⁴க்ஷ்யதே காகை:॥ 19॥
நாஸாக்³ராத்³வத³நாத³வா கப²ம் மலம் பாயுதோ விஸ்ரு’ஜந் ।
ஸ்வயமேவைதி ஜுகு³ப்ஸாமந்த: ப்ரஸ்ரு’தம் ச நோ வேத்தி ॥ 20॥
பதி² பதிதமஸ்தி² த்³ரு’ஷ்ட்வா ஸ்பர்ஶப⁴யாத³ந்யமார்க³தோ யாதி ।
நோ பஶ்யதி நிஜதே³ஹம் சாஸ்தி²ஸஹஸ்ராவ்ரு’தம் பரித:॥ 21॥
கேஶாவதி⁴ நக²ராக்³ராதி³த³மந்த: பூதிக³ந்த⁴ஸம்பூர்ணம் ।
ப³ஹிரபி சாக³ருசந்த³நகர்பூராத்³யைர்விலேபயதி ॥ 22॥
யத்நாத³ஸ்ய பித⁴த்தே ஸ்வாபா⁴விகதோ³ஷஸங்கா⁴தம் ।
ஔபாதி⁴ககு³ணநிவஹம் ப்ரகாஶயஞ்ஶ்லாக⁴தே மூட: ⁴ ॥ 23॥
க்ஷதமுதந்நம் தே³ஹே யதி³ ந ப்ரக்ஷால்யதே த்ரிதி³நம் ।
தத்ரோத்பதந்தி ப³ஹவ: க்ரிமயோ து³ர்க³ந்த⁴ஸங்கீர்ணா:॥ 24॥
யோ தே³ஹ:ஸுப்தோऽபூ⁴த்ஸுபுஷ்பஶய்யோபஶோபி⁴தே தல்பே ।
ஸம்ப்ரதி ஸ ரஜ்ஜுகாஷ்டை²ர்நியந்த்ரித:க்ஷிப்யதே வஹ்நௌ ॥ 25॥
ஸிம்ஹாஸநோபவிஷ்டம் த்³ரு’ஷ்ட்வா யம் முத³மவாப லோகோऽயம் ।
தம் காலாக்ரு’ஷ்டதநும் விலோக்ய நேத்ரே நிமீலயதி ॥ 26॥
ஏவம்விதோ⁴ऽதிமலிநோ தே³ஹோ யத்ஸத்தயா சலதி ।
தம் விஸ்ம்ரு’த்ய பரேஶம் வஹத்யஹந்தாமநித்யேऽஸ்மிந் ॥ 27॥
க்வாத்மா ஸச்சித்³ரூப: க்வ மாம்ஸருதி⁴ராஸ்தி²நிர்மிதோ தே³ஹ: ।
இதி யோ லஜ்ஜதி தீ⁴மாநிதரஶரீரம் ஸ கிம் மநுதே ॥ 28॥

॥ 2॥ விஷயநிந்தா³ப்ரகரணம் ।

ப்ரபோ³த⁴ஸுதா⁴கர:

மூட: ⁴ குருதே விஷயஜகர்த³மஸம்மார்ஜநம் மித்²யா ।
து³ரத்³ரு’ஷ்டவ்ரு’ஷ்டிவிரஸோ தே³ஹோ கே³ஹம் பதத்யேவ ॥ 29॥
பா⁴ர்யா ரூபவிஹீநா மநஸ: க்ஷோபா⁴ய ஜாயதே பும்ஸாம் ।
அத்யந்தம் ரூபாட்⁴யா ஸா பரபுருஷைர்வஶீக்ரியதே ॥ 30॥
ய: கஶ்சித்பரபுருஷோ ந்த்ரம் ப்⁴ரு’த்யோऽத²வா பி⁴க்ஷு: ।
பஶ்யதி ஹி ஸாபி⁴லாஷம் விலக்ஷணோதா³ரரூபவதீம் ॥31॥
யம் கஞ்சித்புருஷவரம் ஸ்வப⁴ர்துரதிஸுந்த³ரம் த்³ரு’ஷ்ட்வா ।
ம்ரு’க³யதி கிம் ந ம்ரு’கா³க்ஷீ மநஸேவ பரஸ்த்ரியம் புருஷ:॥ 32॥
ஏவம் ஸுரூபநார்யா ப⁴ர்தா கோபாத்ப்ரதிக்ஷணம்க்ஷீண: ।
நோ லப⁴தே ஸுக²லேஶம் ப³லிமிவ ப³லிபு⁴க்³ப³ஹுஷ்வேக:॥ 33॥
வநிதா நிதாந்தமஜ்ஞா ஸ்வாஜ்ஞாமுல்லங்க்⁴ய வர்ததே யதி³ஸா ।
ஶத்ரோரப்யதி⁴கதரா பரபி⁴லாஷிண்யஸௌ கிமுத ॥ 34॥
லோகோ நாபுத்ரஸ்யாஸ்தீதி ஶ்ருத்யாஸ்ய க: ப்ரபா⁴ஷிதோ லோக: ।
முக்தி:ஸம்ஸரணம் வா தத³ந்யலோகோऽத²வா நாத்³ய:॥ 35॥
ஸர்வேऽபி புத்ரபா⁴ஜஸ்தந்முக்தௌ ஸம்ஸ்ரு’திர்ப⁴வதி ।
ஶ்ரவணாத³யோऽப்யுபாயா ம்ரு’ஷா ப⁴வேயுஸ்த்ரு’தீயேऽபி ॥ 36॥
தத்ப்ராப்த்யுபாயஸத்த்வாத்³த்³விதீயபக்ஷேऽப்யபுத்ரஸ்ய ।
புத்ரேஷ்ட்யாதி³கயாக³ப்ரவ்ரு’த்தயே வேத³வாதோ³ऽயம் ॥ 37॥
நாநாஶரீரகஷ்டைர்த⁴நவ்யயை:ஸாத்⁴யதே புத்ர: ।
உத்பந்நமாத்ரபுத்ரே ஜீவிதசிந்தா க³ரீயஸீ தஸ்ய ॥ 38॥
ஜீவந்நபி கிம் மூர்க:² ப்ராஜ்ஞ: கிம் வா ஸுஶீலபா⁴க்³ப⁴விதா ।
ஜாரஶ்சௌர: பிஶுந: பதிதோ த்³யூதப்ரிய: க்ரூர:॥ 39॥
பித்ரு’மாத்ரு’ப³ந்து⁴கா⁴தீ மநஸ: கே²தா³ய ஜாயதே புத்ர: ।
சிந்தயதி தாதநித⁴நம் புத்ரோ த்³ரவ்யாத்³யதீ⁴ஶதாஹேதோ:॥ 40॥
ஸர்வகு³ணைருபபந்ந: புத்ர: கஸ்யாபி குத்ரசித்³ப⁴வதி ।
ஸோऽல்பாயூ ருக்³ணோ வா ஹ்யநபத்யோ வா ததா²பி கே²தா³ய ॥ 41॥
புத்ராத்ஸத்³க³திரிதி சேத்தத³பி ப்ராயோऽஸ்தி யுக்த்யஸஹம் ।
இத்த²ம் ஶரீரகஷ்டைர்து:³க²ம் ஸம்ப்ரார்த்²யதே மூடை: ⁴ ॥ 42॥

4 sanskritdocuments.org



ப்ரபோ³த⁴ஸுதா⁴கர:

பித்ரு’மாத்ரு’ப³ந்து⁴ப⁴கி³நீபித்ரு’வ்யஜாமாத்ரு’முக்²யாநாம் ।
மார்க³ஸ்தா²நாமிவ யுதிரநேகயோநிப்⁴ரமாத்க்ஷணிகா ॥ 43॥
தை³வம் யாவத்³விபுலம் யாவத்ப்ரசுர: பரோபகாரஶ்ச ।
தாவத்ஸர்வே ஸுஹ்ரு’தோ³ வ்யத்யயத: ஶத்ரவ:ஸர்வே ॥ 44॥
அஶ்நந்தி சேத³நுதி³நம் வந்தி³ந இவ வர்ணயந்தி ஸந்த்ரு’ப்தா: ।
தச்சேத்³த்³வித்ரதி³நாந்தரமபி⁴நிந்த³ந்த: ப்ரகுப்யந்தி ॥ 45॥
து³ர்ப⁴ரஜட²ரநிமித்தம் ஸமுபார்ஜயிதும் ப்ரவர்ததே சித்தம் ।
லக்ஷாவதி⁴ ப³ஹுவித்தம் ததா²ப்யலப்⁴யம் கபர்தி³காமாத்ரம் ॥ 46॥
லப்³த⁴ஶ்சேத³தி⁴கோऽர்த:² பத்ந்யாதீ³நாம் ப⁴வேத்ஸ்வார்த:² ।
ந்ரு’பசௌரதோऽப்யநர்த²ஸ்தஸ்மாத்³ரு’வ்யோத்³யமோ வ்யர்த:²॥ 47॥
அந்யாயமர்த²பா⁴ஜம் பஶ்யதி பூ⁴போऽத்⁴வகா³மிநம் சௌர: ।
பிஶுநோ வ்யஸநப்ராப்திம் தா³யாதா³நாம் க³ண: கலஹம் ॥ 48॥
பாதகப⁴ரைரநேகைரர்த²ம் ஸமுபார்ஜயந்தி ராஜாந: ।
அஶ்வமதங்க³ஜஹேதோ: ப்ரதிக்ஷணம் நாஶ்யதே ஸோऽர்த:²॥ 49॥
ராஜ்யாந்தராபி⁴க³மநாத்³ரணப⁴ங்கா³ந்மந்த்ரிப்⁴ரு’த்யதோ³ஷாத்³வா ।
விஷஶஸ்த்ரகு³ப்தகா⁴தாந்மக்³நாஶ்சிந்தார்ணவே பூ⁴பா:॥ 50॥

॥ 3॥ மநோநிந்தா³ப்ரகரணம் ।
ஹஸதி கதா³சித்³ரௌதி ப்⁴ராந்தம் ஸத்³த³ஶ தி³ஶோ ப்⁴ரமதி ।
ஹ்ரு’ஷ்டம் கதா³பி ருஷ்டம் ஶிஷ்டம் து³ஷ்டம் ச நிந்த³தி
ஸ்தௌதி ॥ 51॥
கிமபி த்³வேஷ்டி ஸரோஷம் ஹ்யாத்மாநம் ஶ்லாக⁴தே கதா³சித³பி ।
சித்தம் பிஶாசமப⁴வத்³ராக்ஷஸ்யா த்ரு’ஷ்ணயா வ்யாப்தம் ॥ 52॥
த³ம்பா⁴பி⁴மாநலோபை: ⁴ காமக்ரோதோ⁴ருமத்ஸரைஶ்சேத: ।
ஆக்ரு’ஷ்யதே ஸமந்தாச்ச்²வபி⁴ரிவ பதிதாஸ்தி²வந்மார்கே³॥ 53॥
தஸ்மாச்சு²த்³த⁴விராகோ³ மநோऽபி⁴லஷிதம் த்யஜேத³ர்த²ம் ।
தத³நபி⁴லஷிதம் குர்யாந்நிர்வ்யாபாரம் ததோ ப⁴வதி ॥ 54॥

॥ 4॥ விஷயநிக்³ரஹப்ரகரணம் ।
ஸம்ஸ்ரு’திபாராவாரே ஹ்யகா³த⁴விஷயோத³கேந ஸம்பூர்ணே ।
ந்ரு’ஶரீரமம்பு³தரணம் கர்மஸமீரைரதஸ்ததஶ்சலதி ॥ 55॥
சி²த்³ரைர்நவபி⁴ருபேதம் ஜீவோ நௌகாபதிர்மஹாநலஸ: ।
சி²த்³ராணாமநிரோதா⁴ஜ்ஜலபரிபூர்ண பதத்யத: ⁴ ஸததம் ॥ 56॥
சி²த்³ராணாம் து நிரோதா⁴த்ஸுகே²ந பாரம் பரம் யாதி ।
தஸ்மாதி³ந்த்³ரியநிக்³ரஹம்ரு’தே ந கஶ்சித்தரத்யந்ரு’தம் ॥ 57॥
பஶ்யதி பரஸ்ய யுவதி ஸகாமமபி தந்மநோரத²ம் குருதே ।
ஜ்ஞாத்வைவ தத³ப்ராப்திம் வ்யர்த²ம் மநுஜோऽதிபாபபா⁴க்³ப⁴வதி ॥ 58॥
பிஶுநை: ப்ரகாமமுதி³தாம் பரஸ்ய நிந்தா³ம் ஶ்ருணோதி கர்ணாப்⁴யாம் ।
தேந பர: கிம் ம்ரியதே வ்யர்த²ம் மநுஜோऽதிபாபபா⁴க்³ப⁴வதி ॥ 59॥
அந்ரு’தம் பராபவாத³ம் ரஸநா வத³தி ப்ரதிக்ஷணம் தேந ।
பரஹாநிர்லப்³தி: ⁴ கா வ்யர்த²ம் மநுஜோऽதிபாபபா⁴க்³ப⁴வதி ॥ 60॥
விஷயேந்த்³ரியயோர்யோகே³ நிமேபஸமயேந யத்ஸுக²ம் ப⁴வதி ।
விஷயே நஷ்டே து:³க²ம் யாவஜ்ஜிவம் ச தத்தயோர்மத்⁴யே ॥ 61॥
ஹேயமுபாதே³யம் வா ப்ரவிசார்ய ஸுநிஶ்சிதம் தஸ்மாத் ।
அல்பஸுக²ஸ்ய த்யாகா³த³நல்பது:³க²ம் ஜஹாதி ஸுதீ:⁴ ॥ 62॥
தீ⁴வரத³த்தமஹாமிஷமஶ்நந்வைஸாரிணோ ம்ரியதே ।
தத்³வத்³விஷயாந்பு⁴ஞ்ஜந்கலாக்ரு’ஷ்டோ நர: பததி ॥63॥
உரக³க்³ரஸ்தார்த⁴தநுர்பே⁴கோऽஶ்நாதீஹ மக்ஷிகா: ஶதஶ: ।
ஏவம் க³தாயுரபி ஸந்விஷயாந்ஸமுபார்யத்யந்த: ⁴ ॥ 64॥

॥ 5॥ மநிநிக்³ரஹப்ரகரணம் ।
ஸ்வீயோத்³க³மதோயவஹா ஸாக³ரமுபயாதி நீசமார்கே³ண ।
ஸா சேது³த்³க³ம ஏவ ஸ்தி²ரா ஸதீ கிம் ந யாதி வார்தி⁴த்வம் ॥ 65॥
ஏவம் மந:ஸ்வஹேதும் விசாரயத்ஸுஸ்தி²ரம் ப⁴வேத³ந்த: ।
ந ப³ஹிர்வோதே³தி ததா³ கிம் நாத்மத்வம் ஸ்வயம் யாதி ॥ 66॥

வர்ஷாஸ்வம்ப: ⁴ப்ரசயாத்கூபே கு³ருநிர்ஜ²ரே பய:க்ஷாரம் ।
க்³ரீஷ்மேணைவ து ஶுஷ்கே மாது⁴ர்யம் ப⁴ஜதி தத்ராம்ப: ⁴ ॥ 67॥
தத்³வத்³விஷயோத்³ரிக்தம் தம:ப்ரதா⁴நம் மந: கலுஷம் ।
தஸ்மிந்விராக³ஶுஷ்கே ஶநகைராவிர்ப⁴வேத்ஸத்த்வம் ॥ 68॥
யம் விஷயமபி லஷித்வா தா⁴வதி பா³ஹ்யேந்த்³ரியத்³வாரா ।
தஸ்யாப்ராப்தௌ கி²த்³யதி ததா² யதா²ஸ்வம் க³தம் கிஞ்சித் ॥ 69॥
நக³நக³ரது³ர்க³து³ர்க³மஸரித: பரித: பரிப்⁴ரமச்சேத: ।
யதி³ நோ லப⁴தே விஷயம் விஷயந்த்ரிதமிவ கி²ந்நமாயாதி ॥ 70॥
தும்பீ³ப்²லம் ஜலாந்தர்ப³லாத³த: ⁴ க்ஷிப்தமப்யுபைத்யூர்த்⁴வம் ।
தத்³வந்மந:ஸ்வரூபே நிஹிதம் யத்நாத்³ப³ஹிர்யாதி ॥ 71॥
இஹ வா பூர்வப⁴வே வா ஸ்வகர்மணைவார்ஜிதம் ப²லம் யத்³யத் ।
ஶுப⁴மஶுப⁴ம் வா தத்தத்³போ⁴கோ³ऽப்யப்ரார்தி²தோ ப⁴வதி ॥ 72॥
சேத:பஶுமஶுப⁴பத²ம் ப்ரதா⁴வமாநம் நிராகர்தும் ।
வைராக்³யமேகமுசிதம் க³லகாஷ்ட²ம் நிர்மிதம் தா⁴த்ரா ॥ 73॥
நித்³ராவஸரே யத்ஸுக²மேதத்கிம் விஷயஜம் யஸ்மாத் ।
ந ஹி சேந்த்³ரியப்ரதே³ஶாவஸ்தா²நம் சேதஸோ நித்³ரா ॥ 74॥
அத்³வாரதுங்க³குட்³யே க்³ரு’ஹேऽவருத்³தோ⁴ யதா² வ்யாக்⁴ர: ।
ப³ஹுநிர்க³மப்ரயத்நை: ஶ்ராந்தஸ்திஷ்ட²தி பதஞ்ஶ்வஸம்ஶ்ச ததா²॥ 75॥
ஸர்வேந்த்³ரியாவரோதா⁴து³த்³யோக³ஶதைரநிர்க³மம் வீக்ஷ்ய ।
ஶாந்தம் திஷ்ட²தி சேதோ நிருத்³யமத்வம் ததா³ யாதி ॥ 76॥
ப்ராணஸ்பந்த³நிரோதா⁴த்ஸத்ஸங்கா³த்³வாஸநாத்யாகா³த் ।
ஹரிசரணப⁴க்தியோகா³ந்மந:ஸ்வவேக³ம் ஜஹாதி ஶநை:॥ 77॥

॥ 6॥ வைராக்³யப்ரகரணம் ।
பரக்³ரு’ஹக்³ரு’ஹிணீபுத்ரத்³ரவிணாநாமாக³மே விநாஶே வா ।
கதி²தௌ ஹர்ஷவிஷாதௌ³ கிம் வா ஸ்யாதாம் க்ஷணம் ஸ்தா²து:॥ 78॥
தை³வாத்ஸ்தி²தம் க³தம் வா யம் கஞ்சித்³விஷயமீட்³யமல்பம் வா ।
நோ துஷ்யந்ந ச ஸீத³ந்வீக்ஷ்ய க்³ரு’ஹேஷ்வதிதி²வந்நிவஸேத் ॥ 79॥

மமதாபி⁴மாநஶூந்யோ விஷயேஷு பராங்முக:² புருஷ: ।
திஷ்ட²ந்நபி நிஜஸத³நே ந பா³த்⁴யதே கர்மபி: ⁴ க்வாபி ॥ 80॥
குத்ராப்யரண்யதே³ஶே ஸுநீலத்ரு’ணவாலிகோபசிதே ।
ஶீதலதருதலபூ⁴மௌ ஸுக²ம் ஶயாநஸ்ய புருஷஸ்ய ॥ 81॥
தரவ: பத்ரப²லாட்⁴யா:ஸுக³ந்த⁴ஶீதாநிலா: பரித: ।
கலகூஜிதவரவிஹகா:³ஸரிதோ மித்ராணி கிம் ந ஸ்யு:॥ 82॥
வைராக்³யபா⁴க்³யபா⁴ஜ: ப்ரஸந்நமநஸோ நிராஶஸ்ய ।
அப்ரார்தி²தப²லபோ⁴க்து: பும்ஸோ ஜந்மநி க்ரு’தார்த²தேஹ ஸ்யாத் ॥ 83॥
த்³ரவ்யம் பல்லவதஶ்ச்யுதம் யதி³ ப⁴வேத்க்வாபி ப்ரமாதா³த்ததா³
ஶோகாயாத² தத³ர்பிதம் ஶ்ருதவதே தோஷாய ச ஶ்ரேயஸே ।

ஸ்வாதந்த்ர்யாத்³விஷயா: ப்ரயாந்தி யத³மீ ஶோகாய தே ஸ்யுஶ்சிரம்
ஸந்த்யக்தா:ஸ்வயமேவ சேத்ஸுக²மயம் நி:ஶ்ரேயஸம் தந்வதே ॥ 84॥

விஸ்ம்ரு’த்யாத்மநிவாஸமுத்கடப⁴வாடவ்யாம் சிரம் பர்யட-

ந்ஸந்தாபத்ரயதீ³ர்க⁴தா³வத³ஹநஜ்வாலாவலீவ்யாகுல: ।
வல்க³ந்ப²ல்கு³ஷு ஸுப்ரதீ³ப்தநயநஶ்சேத:குரங்கோ³ ப³லா-
தா³ஶாபாஶவஶீக்ரு’தோऽபி விஷயவ்யாக்⁴ரைர்ம்ரு’ஷா

ஹந்யதே ॥ 85॥

॥ 7॥ஆத்மஸித்³தி⁴ப்ரகரணம் ।
உத்பந்நேऽபி விராகே³ விநா ப்ரபோ³த⁴ம் ஸுக²ம் ந ஸ்யாத் ।
ஸ ப⁴வேத்³கு³ரூபதே³ஶாத்தஸ்மாத்³கு³ருமாஶ்ரயேத்ப்ரத²மம் ॥ 86॥
யத்³யபி ஜலதே⁴ருத³கம் யத்³யபி வா ப்ரேரகோऽநிலஸ்தத்ர ।
தத³பி பிபாஸாகுலித: ப்ரதீக்ஷதே சாதகோ மேக⁴ம் ॥ 87॥
த்ரேதா⁴ ப்ரதீதிருக்தா ஶாஸ்த்ராத்³கு³ருதஸ்ததா²த்மநஸ்தத்ர ।
ஶாஸ்த்ரப்ரதீதிராதௌ³ யத்³வந்மது⁴ரோ கு³டோ³ऽஸ்தீதி ॥ 88॥
அக்³ரே கு³ருப்ரதீதிர்தூ³ராத்³கு³ட³த³ர்ஶநம் யத்³வத் ।
ஆத்மப்ரதீதிரஸ்மாத்³கு³ட³ப⁴க்ஷணஜம் ஸுக²ம் யத்³வத் ॥ 89॥
ரஸக³ந்த⁴ரூபஶப்³த³ஸ்பர்ஶா அந்யே பதா³ர்தா²ஶ்ச ।
கஸ்மாத³நுபூ⁴யந்தே நோ தே³ஹாந்நேந்த்³ரியக்³ராமாத் ॥ 90॥

ம்ரு’ததே³ஹேந்த்³ரியவர்கோ³ யதோ ந ஜாநாதி தா³ஹஜம் து:³க²ம் ।
ப்ராணஶ்சேந்நித்³ராயாம் தஸ்கரபா³தா⁴ம் ஸ கிம் வேத்தி ॥ 91॥
மநஸோ யதி³ வா விஷயஸ்தத்³யுக³பத்கிம் ந ஜாநாதி ।
தஸ்ய பராதீ⁴நத்வாத்³யத: ப்ரமாத³ஸ்ய கஸ்த்ராதா ॥ 92॥
கா³ட⁴த்⁴வாந்தக்³ரு’ஹாந்தத:க்ஷிதிதலே தீ³பம் நிதா⁴யோஜ்ஜ்வலம்
பஞ்சச்சி²த்³ரமதோ⁴முக²ம் ஹி கலஶம் தஸ்யோபரி ஸ்தா²பயேத் ।

தத்³பா³ஹ்யே பரிதோऽநுரந்த்⁴ரமமலாம் வீணாம் ச கஸ்தூரிகாம்
ஸத்³ரத்நம் வ்யஜநம் ந்யஸேச்ச

கலஶச்சி²த்³ராத்⁴வநிர்க³ச்ச²தாம் ॥ 93॥
தேஜோம்ஶேந ப்ரு’த²க்பதா³ர்த²நிவஹஜ்ஞாநம் ஹி யஜ்ஜாயதே
தத்³ரந்த்⁴ரை: கலஶேந வா கிமு ம்ரு’தோ³ பா⁴ண்டே³ந தைலேந வா ।

கிம் ஸூத்ரேண ந சைதத³ஸ்தி ருசிரம் ப்ரத்யக்ஷபா³தா⁴த³தோ
தீ³பஜ்யோதிரிஹைகமேவ ஶரணம் தே³ஹே ததா²த்மா ஸ்தி²த:॥ 94॥

॥ 8॥ மாயாஸித்³தி⁴ப்ரகரணம் ।
சிந்மத்ர: பரமாத்மா ஹ்யபஶ்யதா³த்மாநமாத்மதயா ।
அப⁴வத்ஸோऽஹம்நாமா தஸ்மாதா³ஸீத்³பி⁴தோ³மூலம் ॥ 95॥
த்³வேதை⁴வ பா⁴தி தஸ்மாத்பதிஶ்ச பத்நீ ச தௌ ப⁴வேதாம் வை ।
தஸ்மாத³யமாகாஶஸ்த்ரிதை⁴வ பரிபூர்யதே ஸததம் ॥ 96॥
ஸோऽயமபீக்ஷாம் சக்ரே ததோ மநுஷ்யா அஜாயந்த ।
இத்யுபநிஷத:³ ப்ராஹுர்த³யிதாம் ப்ரதி யாஜ்ஞவல்க்யோக்த்யா ॥ 97॥
சிரமாநந்தா³நுப⁴வாத்ஸுஷுப்திரிவ காப்யவஸ்தா²பூ⁴த் ।
பரமாத்மநஸ்து தஸ்மாத்ஸ்வப்நவதே³வோத்தி²தா மாயா ॥ 98॥
ஸத³ஸத்³விலக்ஷணாஸௌ பரமாத்மஸதா³ஶ்ரயாநாதி:³ ।
ஸா ச கு³ணத்ரயரூபா ஸூதே ஸசராசரம் விஶ்வம் ॥ 99॥
மாயா தாவத³த்³ரு’ஶ்யா த்³ரு’ஶ்யம் கார்யம் கத²ம் ஜநயேத் ।
தந்துபி⁴ரத்³ரு’ஶ்யரூபை: படோऽத்ர த்³ரு’ஶ்ய: கத²ம் ப⁴வதி ॥ 100॥
ஸ்வப்நே ஸுரதாநுப⁴வாச்சு²க்ரத்³ராவோயதா² ஶுபே⁴ வஸநே ।

ப்ரபோ³த⁴ஸுதா⁴கர:

அந்ரு’தம் ரதம் ப்ரபோ³தே⁴ வஸநோபஹதிர்ப⁴வேத்ஸத்யா ॥ 101॥
ஸ்வப்நே புருஷ:ஸத்யோ யோஷித³ஸத்யா தயோர்யுதிஶ்ச ம்ரு’ஷா ।
ஶுக்ரத்³ராவ:ஸத்யஸ்தத்³வத்ப்ரக்ரு’தேऽபி ஸம்ப⁴வதி ॥ 102॥
ஏவமத்³ரு’ஶ்யா மாயா தத்கார்யம் ஜக³தி³த³ம் த்³ரு’ஶ்யம் ।
மாயா தாவதி³யம் ஸ்யாத்³யா ஸ்வவிநாஶேந ஹர்ஷதா³ ப⁴வதி ॥ 103॥
ரஜநீவாதிது³ரந்தா ந லக்ஷ்யதேऽத்ர ஸ்வப⁴வோऽஸ்யா: ।
ஸௌதா³மிநீவ நஶ்யதி முநிபி: ⁴ ஸம்ப்ரக்ஷ்யமாணைவ ॥ 104॥
மாயா ப்³ரஹ்மோபக³தாவித்³யா ஜீவாஶ்ரயா ப்ரோக்தா ।
சித³ஶ்சித்³க்³ரந்தி²ஶ்சேதஸ்தத³க்ஷயம் ஜ்ஞேயமா மோக்ஷாத் ॥ 105॥
க⁴டமட²குட்³யைராவ்ரு’தமாகாஶம் தத்ததா³ஹ்வயம் ப⁴வதி ।
தத்³வத³வித்³யாவ்ரு’தமிஹ சைதந்யம் ஜீவ இத்யுக்த:॥ 106॥
நநு கத²மாவரணம் ஸ்யாத³ஜ்ஞாநம் ப்³ரஹ்மணோ விஶுத்³த⁴ஸ்ய ।
ஸூர்யஸ்யேவ தமிஸ்ரம் ராத்ரிப⁴வம் ஸ்வப்ரகாஶஸ்ய ॥ 107॥
தி³நகரகிரணோத்பந்நைர்மேகை⁴ராச்சா²த்³யதே யதா²ஸூர்ய: ।
ந க²லு தி³நஸ்ய தி³நத்வம் தைர்விக்ரு’தை:ஸாந்த்³ரஸங்கா⁴தை:॥ 108॥
அஜ்ஞாநேந ததா²த்மா ஶுத்³தோ⁴ऽபி ச்சா²த்³யதே ஸுசிரம் ।
ந பரந்து லோகஸித்³தா⁴ ப்ராணிஷு தச்சேதநாஶக்தி:॥ 109॥

॥ 9॥லிங்க³தே³ஹாதி³நிரூபணப்ரகரணம் ।
ஸ்தூ²லஶரீரஸ்யாந்தர்லிங்க³ஶரீரம் ச தஸ்யாந்த: ।
காரணமஸ்யாப்யந்தஸ்ததோ மஹாகாரணம் துர்யம் ॥ 110॥
ஸ்தூ²லம் நிரூபிதம் ப்ராக³து⁴நா ஸூக்ஷ்மாதி³தோ ப்³ரூம: ।
அங்கு³ஷ்ட²மாத்ர: புருஷ: ஶ்ருதிரிதி யத்ப்ராஹ தத்ஸூக்ஷ்மம் ॥ 111॥
ஸூக்ஷ்மாணி மஹாபூ⁴தாந்யஸவ: பஞ்சேந்த்³ரியாணி பஞ்சைவ ।
ஷோட³ஶமந்த:கரணம் தத்ஸங்கா⁴தோ ஹி லிங்க³தநு:॥ 112॥
தத்காரணம் ஸ்ம்ரு’தம் யத்தஸ்யாந்தர்வாஸநாஜாலம் ।
தஸ்ய ப்ரவ்ரு’த்திஹேதுர்பு³த்³த்⁴யாஶ்ரயமத்ர துர்யம் ஸ்யாத் ॥ 113॥
தத்ஸாரபூ⁴தபு³த்³தோ⁴ யத்ப்ரதிப²லிதம் து ஶுத்³த⁴சைதந்யம் ।

ப்ரபோ³த⁴ஸுதா⁴கர:

ஜீவ:ஸ உக்த ஆத்³யைர்யோऽஹமிதி ஸ்பூ²ர்திக்ரு’த்³வபுஷி ॥ 114॥
சரதரதரங்க³ஸங்கா³த்ப்ரதிபி³ம்ப³ம் பா⁴ஸ்கரஸ்ய ச சலம்
ஸ்யாத் ।
அஸ்தி ததா² சஞ்சலதா சைதந்யே சித்தசாஞ்சல்யாத் ॥ 115॥
நந்வர்கப்ரதிபி³ம்ப:³ஸலிலாதி³ஷுய:ஸ சாவபா⁴ஸயதி ।
கிமிதரபதா³ர்த²நிவஹம் ப்ரதிபி³ம்போ³ऽப்யாத்மநஸ்தத்³வத் ॥ 116॥
ப்ரதிப²லிதம் யத்தேஜ:ஸவிது: காம்ஸ்யாதி³பாத்ரேஷு ।
தத³நு ப்ரவிஷ்டமந்தர்க்³ரு’ஹமந்யார்தா²ந்ப்ரகாஶயதி ॥ 117॥
சித்ப்ரதிபி³ம்ப³ஸ்தத்³வத்³பு³த்³தி⁴ஷு யோ ஜீவதாம் ப்ராப்த: ।
நேத்ராதீ³ந்த்³ரியமார்கை³ர்ப³ஹிரர்தா²ந்ஸோऽவபா⁴ஸயதி ॥ 118॥

॥ 10॥ அத்³வைதப்ரகரணம் ।
ததி³த³ம் ய ஏவமார்யோ வேத³ ப்³ரஹ்மாஹமஸ்மீதி ।
ஸ இத³ம் ஸர்வம் ச ஸ்யாத்தஸ்ய ஹி தே³வாஶ்ச நேஶதே பூ⁴த்யா ॥ 119॥
யேஷாம் ஸ ப⁴வத்யாத்மா யோऽந்யாமத² தே³வதாமுபாஸ்தே ய: ।
அஹமந்யோऽஸாவந்யஶ்சேத்த²ம் யோ வேத³ பஶுவத்ஸ:॥ 120॥
இத்யுபநிஷதா³முக்திஸ்ததா² ஶ்ருதிர்ப⁴க³வது³க்திஶ்ச ।
ஜ்ஞாநீ த்வாத்மைவேயம் மதிர்மமேத்யத்ர யுக்திரபி ॥ 121॥
ரு’ஜு வக்ரம் வா காஷ்ட²ம் ஹுதாஶத³க்³த⁴ம் ஸத³க்³நிதாம் யாதி ।
தத்கிம் ஹஸ்தக்³ராஹ்யம் ரு’ஜுவக்ராகாரஸத்த்வேऽபி ॥ 122॥
ஏவம் ய ஆத்மநிஷ்டோ²ஹ்யாத்மாகாரஶ்ச ஜாயதே புருஷ: ।
தே³ஹீவ த்³ரு’ஶ்யதேऽஸௌ பரம் த்வஸௌ கேவலோ ஹ்யாத்மா ॥ 123॥
ப்ரதிப²லதி பா⁴நுரேகோऽநேகஶராவோத³கேஷு யதா² ।
தத்³வத³ஸௌ பரமாத்மா ஹ்யேகோऽநேகேஷு தே³ஹேஷு ॥ 124॥
தை³வாதே³கஶராவே ப⁴க்³நே கிம் வா விலீயதே ஸூர்ய: ।
ப்ரதிபி³ம்ப³சஞ்சலத்வாத³ர்க: கிம் சஞ்சலோ ப⁴வதி ॥ 125॥
ஸ்வவ்யாபாரம் குருதே யதை²கஸவிது: ப்ரகாஶேந ।
தத்³வச்சராசரமித³ம் ஹ்யேகாத்மஸத்தயா சலதி ॥ 126॥

ப்ரபோ³த⁴ஸுதா⁴கர:

யேநோத³கேந கத³லீசம்பகஜாத்யாத³ய: ப்ரவர்த⁴ந்தே ।
மூலகபலாண்டு³லஶுநாஸ்தேநைவைதே விபி⁴ந்நரஸக³ந்தா: ⁴ ॥ 127॥
ஏகோ ஹி ஸூத்ரதா⁴ர: காஷ்ட²ப்ரக்ரு’தீரநேகஶோ யுக³பத் ।
ஸ்தம்பா⁴க்³ரபட்டிகாயாம் நர்தயதீஹ ப்ரகூ³ட⁴தயா ॥ 128॥
கு³ட³க²ண்ட³ஶர்கராத்³யா பி⁴ந்நா:ஸ்யுர்விக்ரு’தயோ யதை²கேக்ஷோ: ।
கேயூரகங்கணாத்³யா யதை²கஹேம்நோ பி⁴தா³ஶ்ச ப்ரு’த²க் ॥ 129॥
ஏவம் ப்ரு’த²க்ஸ்வபா⁴வம் ப்ரு’த²கா³காரம் ப்ரு’த²க்³வ்ரு’த்தி ।
ஜக³து³ச்சாவசமுச்சைரேகேநைவாத்மநா சலதி ॥ 130॥
ஸ்கந்த⁴த்⁴ரு’தஸித்³த⁴மந்நம் யாவந்நாஶ்நாதி மார்க³க³ஸ்தாவத் ।
ஸ்பர்ஶப⁴யக்ஷுத்பீடே³ தஸ்மிந்பு⁴க்தே ந தே ப⁴வத:॥ 131॥
மாநுஷமதங்க³மஹிஷஶ்வஸூகராதி³ஷ்வநுஸ்யூதம் ।
ய: பஶ்யதி ஜக³தீ³ஶம் ஸ ஏவ பு⁴ங்க்தேऽத்³வயாநந்த³ம் ॥ 132॥

॥ 11॥ கர்த்ரு’த்வபோ⁴க்த்ரு’த்வப்ரகரணம் ।
யத்³வத்ஸூர்யேऽப்⁴யுதி³தே ஸ்வவ்யவஹாரம் ஜந:குருதே ।
தம் ந கரோதி விவஸ்வாந்ந காரயதி தத்³வதா³த்மாபி ॥ 133॥
லோஹே ஹுதபு⁴க்³வ்யாப்தே லோஹாந்தரதாட்³யமாநேऽபி ।
தஸ்யாந்தர்க³தவஹ்நே: கிம் ஸ்யாந்நிர்கா⁴தஜம் து:³க²ம் ॥ 134॥
நிஷ்டு²ரகுடா²ரகா⁴தை: காஷ்டே²ஸஞ்சே²த்³யமாநேऽபி ।
அந்தர்வர்தீ வஹ்நி: கிம் கா⁴தைஶ்சே²த்³யதே தத்³வத் ॥ 135॥
ப்³ரூதே ஶ்ருதிரபி பூ⁴யோऽநஶ்நந்நந்யோऽபி⁴சாகஶீத்யாதி³॥ 136॥
நிஶி வேஶ்மநி ப்ரதீ³பே தீ³ப்யதி சௌரஸ்து வித்தமபஹரதி ।
ஈரயதி வாரயதி வா தம் தீ³ப: கிம் ததா²த்மாபி ॥ 137॥
கே³ஹாந்தே தை³வவஶாத்கஸ்மிம்ஶ்சித்ஸமுதி³தே விபந்நே வா ।
தீ³பஸ்துஷ்யத்யத²வா கி²த்³யதி கிம் தத்³வதா³த்மாபி ॥ 138॥

॥ 12॥ஸ்வப்ரகாஶதாப்ரகரணம் ।
ரவிசந்த்³ரவஹ்நிதீ³பப்ரமுகா:²ஸ்வபரப்ரகாஶா:ஸ்யு: ।

யத்³யபி ததா²ப்யமீபி: ⁴ ப்ரகாஶ்யதே க்வாபி நைவாத்மா ॥ 139॥
சக்ஷுர்த்³வாரைவ ஸ்யாத்பராத்மநா பா⁴நமேதேஷாம் ।
யத்³வா தேऽபி பதா³ர்தா² ந ஜ்ஞாயந்தேऽத² கேவலாலோகாத் ॥ 140॥
தத்ராப்யக்ஷித்³வாரா ஸஹாயபூ⁴தோ ந சேதா³த்மா ।
நோ சேத்ஸத்யாலோகே பஶ்யத்யந்த: ⁴ கத²ம் நார்தா²ந் ॥ 141॥
ஸத்யாத்மந்யபி கிம் நோ ஜ்ஞாநம் தச்சேந்த்³ரியாந்தரேண ஸ்யாத் ।
அந்தே⁴ த்³ரு’க்ப்ரதிப³ந்தே⁴ கரஸம்ப³ந்தே⁴ பதா³ர்த²பா⁴நம் ஹி ॥ 142॥
ஜாநாதி யேந ஸர்வம் கேந ச தம் வா விஜாநீயாத் ।
இத்யுபநிஷதா³முக்திர்ப³த்⁴யத ஆத்மாத்மநா தஸ்மாத் ॥ 143॥

॥ 13॥ நாதா³நுஸந்தா⁴நப்ரகரணம் ।
யாவத்க்ஷணம்க்ஷணார்த⁴ம் ஸ்வரூபபரிசிந்தநம் க்ரியதே ।
தாவத்³த³க்ஷிணகர்ணே த்வநாஹத: ஶ்ரூயதே ஶப்³த:³॥ 144॥
ஸித்³த்⁴யாரம்ப⁴ஸ்தி²ரதாவிஶ்ரமவிஶ்வாஸபீ³ஜஶுத்³தீ⁴நாம் ।
உபலக்ஷணம் ஹி மநஸ: பரமம் நாதா³நுஸந்த⁴நம் ॥ 145॥
பே⁴ரீம்ரு’த³ங்க³ஶங்கா²த்³யாஹதநாதே³ மந:க்ஷணம் ரமதே ।
கிம் புநரநாஹதேऽஸ்மிந்மது⁴மது⁴ரேऽக²ண்டி³தே ஸ்வச்சே²॥ 146॥
சித்தம் விஷயோபரமாத்³யதா² யதா² யாதி நைஶ்சல்யம் ।
வேணோரிவ தீ³ர்க⁴தரஸ்ததா² ததா² ஶ்ரூயதே நாத:³॥ 147॥
நாதா³ப்⁴யந்தர்வர்தி ஜ்யோதிர்யத்³வர்ததே ஹி சிரம் ।
தத்ர மநோ லீநம் சேந்ந புந:ஸம்ஸாரப³ந்தா⁴ய ॥ 148॥
பரமாநந்தா³நுப⁴வாத்ஸுசிரம் நாதா³நுஸந்தா⁴நாத் ।
ஶ்ரேஷ்ட²ஶ்சித்தலயோऽயம் ஸத்ஸ்வந்யலயேஷ்வநேகேஷு ॥ 149॥

॥ 14॥ மநோலயப்ரகரணம் ।
ஸம்ஸாரதாபதப்தம் நாநாயோநிப்⁴ரமாத்பரிஶ்ராந்தம் ।
லப்³த்⁴வா பரமாநந்த³ம் ந சலதி சேத: கதா³ க்வாபி ॥ 150॥
அத்³வைதாநந்த³ப⁴ராத்கிமித³ம் கோऽஹம் ச கஸ்யாஹம் ।

prabodha.pdf 13



ப்ரபோ³த⁴ஸுதா⁴கர:

இதி மந்த²ரதாம் யாதம் யதா³ ததா³மூர்சி²தம் சேத:॥ 151॥
சிரதரமாத்மாநுப⁴வாதா³த்மாகாரம் ப்ரஜாயதே சேத: ।
ஸரிதி³வ ஸாக³ரயாதா ஸமுத்³ரபா⁴வம் ப்ரயாத்யுச்சை:॥ 152॥
ஆத்மந்யநுப்ரவிஷ்டம் சித்தம் நாபேக்ஷதே புநர்விஷயாந் ।
க்ஷீராது³த்³த்⁴ரு’தமாஜ்யம் யதா² புந:க்ஷீரதாம் ந யாதீஹ ॥ 153॥
த்³ரு’ஷ்டௌ த்³ரஷ்டரி த்³ரு’ஶ்யே யத³நுஸ்யூதம் ச பா⁴நமாத்ரம்
ஸ்யாத் ।
தத்ரோபக்ஷீணம் சேச்சித்தம் தந்மூர்சி²தம் ப⁴வதி ॥ 154॥
யாதி ஸ்வஸம்முக²த்வம் த்³ரு’ங்மாத்ரம் வா யதா³ ததா³ ப⁴வதி ।
த்³ரு’ஶ்யத்³ரஷ்ட்ரு’விபே⁴தோ³ஹ்யஸம்முகே²ऽஸ்மிந்ந தத்³ப⁴வதி ॥ 155॥
ஏகஸ்மிந்த்³ரு’ங்மாத்ரே த்ரேதா⁴ த்³ரஷ்ட்ராதி³கம் ஹி ஸமுதே³தி ।
த்ரிவிதே⁴ தஸ்மிँல்லீநே த்³ரு’ங்மாத்ரம் ஶிஷ்யதே பஶ்சாத் ॥ 156॥
த³ர்பணத: ப்ராக்பஶ்சாத³ஸ்தி முக²ம் ப்ரதிமுக²ம் ததா³பா⁴தி ।
ஆத³ர்ஶேऽபி ச நஷ்டே முக²மஸ்தி முகே² ததை²வாத்மா ॥ 157॥

॥ 15॥ ப்ரபோ³த⁴ப்ரகரணம் ।
மாது⁴ர்யம் கு³ட³பிண்டே³ யத்தத்தஸ்யாம்ஶகேऽணுமாத்ரேऽபி ।
ஏவம் ந ப்ரு’த²க்³பா⁴வோ கு³ட³த்வமது⁴ரத்வயோரஸ்தி ॥ 158॥
அத²வா ந பி⁴ந்நபா⁴வ: கர்பூராமோத³யோரேவம் ।
ஆத்மஸ்வரூபமநஸாம் பும்ஸாம் ஜக³தா³த்மதாம் யாதி ॥ 159॥
யத்³பா⁴வாநுப⁴வ:ஸ்யாந்நித்³ராதௌ³ ஜாக³ரஸ்யாந்தே ।
அந்த:ஸ சேத்ஸ்தி²ர:ஸ்யால்லப⁴தே ஹி ததா³த்³வயாநந்த³ம் ॥ 160॥
அதிக³ம்பீ⁴ரேऽபாரே ஜ்ஞாநசிதா³நந்த³ஸாக³ரே ஸ்பா²ரே ।
கர்மஸமீரணதரலா ஜீவதரங்கா³வலி:ஸ்பு²ரதி ॥ 161॥
க²ரதரகரை: ப்ரதீ³ப்தேऽப்⁴யுதி³தே சைதந்யதிக்³மாம்ஶௌ ।
ஸ்பு²ரதி ம்ரு’ஷைவ ஸமந்தாத³நேகவித⁴ஜீவம்ரு’க³த்ரு’ஷ்ணா ॥ 162॥
அந்தரத்³ரு’ஷ்டே யஸ்மிஞ்ஜக³தி³த³மாராத்பரிஸ்பு²ரதி ।
த்³ரு’ஷ்டே யஸ்மிந்ஸக்ரு’த³பி விலீயதே க்வாப்யஸத்³ரூபம் ॥ 163॥

பா³ஹ்யாப்⁴யந்தரபூர்ண: பரமாநந்தா³ர்ணவே நிமக்³நோ ய: ।
சிரமாப்லுத இவ கலஶோ மஹாஹ்ரதே³ ஜஹ்நுதநயாயா: । 164॥
பூர்ணாத்பூர்ணதரே பராத்பரதரேऽப்யஜ்ஞாதபாரே ஹரௌ
ஸம்வித்ஸ்பா²ரஸுதா⁴ர்ணவே விரஹிதே வீசீதரங்கா³தி³பி: ⁴ ।

பா⁴ஸ்வத்கோடிவிகாஸிதோஜ்ஜ்வலதி³கா³காஶப்ரகாஶே பரே
ஸ்வாநந்தை³கரஸே நிமக்³நமநஸாம் ந த்வம் ந சாஹம் ஜக³த் ॥ 165॥

॥ 16॥ த்³விதா⁴ப⁴க்திப்ரகரணம் ।
சித்தே ஸத்த்வோத்பத்தௌ தடிதி³வ போ³தோ⁴த³யோ ப⁴வதி ।
தர்ஹ்யேவ ஸ ஸ்தி²ர:ஸ்யாத்³யதி³ சித்தம் ஶுத்³தி⁴முபயாதி ॥ 166॥
ஶுத்³த்⁴யதி ஹி நாந்தராத்மா க்ரு’ஷ்ணபதா³ம்போ⁴ஜப⁴க்திம்ரு’தே ।
வஸநமிவ க்ஷாரோதை³ர்ப⁴க்த்யா ப்ரக்ஷால்யதே சேத:॥ 167॥
யத்³வத்ஸமலாத³ர்ஶே ஸுசிரம் ப⁴ஸ்மாதி³நா ஶுத்³தே⁴ ।
ப்ரதிப²லதி வக்த்ரமுச்சை: ஶுத்³தே⁴ சித்தே ததா² ஜ்ஞாநம் ॥ 168॥
ஜாநந்து தத்ர பீ³ஜம் ஹரிப⁴க்த்யா ஜ்ஞாநிநோ யே ஸ்யு: ।
மூர்தம் சைவாமூர்தம் த்³வே ஏவ ப்³ரஹ்மணோ ரூபே ॥ 169॥
இத்யுபநிஷத்தயோர்வா த்³வௌ ப⁴க்தோ ப⁴க³வது³பதி³ஷ்டௌ ।
க்லேஶாத³க்லேஶாத்³வா முக்தி:ஸ்யாதே³தயோர்மத்⁴யே ॥ 170॥
ஸ்தூ²லா ஸூக்ஷ்மா சேதி த்³வேதா⁴ ஹரிப⁴க்திருத்³தி³ஷ்டா ।
ப்ராரம்பே⁴ ஸ்தூ²லா ஸ்யாத்ஸூக்ஷ்மா தஸ்யா:ஸகாஶாச்ச ॥ 171॥
ஸ்வாஶ்ரமத⁴ர்மாசரணம் க்ரு’ஷ்ணப்ரதிமார்சநோத்ஸவோ நித்யம் ।
விவிதோ⁴பசாரகரணைர்ஹரிதா³ஸை:ஸங்க³ம: ஶஶ்வத் ॥ 172॥
க்ரு’ஶ்ணகதா²ஸம்ஶ்ரவணே மஹோத்ஸவ:ஸத்யவாத³ஶ்ச ।
பரயுவதௌ த்³ரவிணே வா பராபவாதே³ பராங்முக²தா ॥ 173॥
க்³ராம்யகதா²ஸூத்³வேக:³ஸுதீர்த²க³மநேஷு தாத்பர்யம் ।
யது³பதிகதா²வியோகே³ வ்யர்த²ம் க³தமாயுரிதி சிந்தா ॥ 174॥
ஏவம் குர்வதி ப⁴க்திம் க்ரு’ஷ்ணகதா²நுக்³ரஹோத்பந்நா ।
ஸமுதே³தி ஸூக்ஷ்மப⁴க்திர்யஸ்யா ஹரிரந்தராவிஶதி ॥ 175॥

ஸ்ம்ரு’திஸத்புராணவாக்யைர்யதா²ஶ்ருதாயாம் ஹரேர்மூர்தௌ ।
மாநஸபூஜாப்⁴யாஸோ விஜநநிவாஸேऽபி தாத்பர்யம் ॥ 176॥
ஸத்யம் ஸமஸ்தஜந்துஷு க்ரு’ஷ்ணஸ்யாவஸ்தி²தேர்ஜ்ஞாநம் ।
அத்³ரோஹோ பூ⁴தக³ணே ததஸ்து பூ⁴தாநுகம்பா ஸ்யாத் ॥ 177॥
ப்ரமிதயத்³ரு’ச்சா²லாபே⁴ ஸந்துஷ்டிர்தா³ரபுத்ராதௌ³ ।
மமதாஶூந்யத்வமதோ நிரஹங்காரத்வமக்ரோத: ⁴ ॥ 178॥
ம்ரு’து³பா⁴ஷிதா ப்ரஸாதோ³ நிஜநிந்தா³யாம் ஸ்துதௌ ஸமதா ।
ஸுக²து:³க²ஶீதோஷ்ணத்³வந்த்³வஸஹிஷ்ணுத்வமாபதோ³ ந ப⁴யம் ॥ 179॥
நித்³ராஹாரவிஹாரேஷ்வநாத³ர:ஸங்க³ராஹித்யம் ।
வசநே சாநவகாஶ: க்ரு’ஷ்ணஸ்மரணேந ஶாஶ்வதீ ஶாந்தி:॥ 180॥
கேநாபி கீ³யமாநே ஹரிகீ³தே வேணுநாதே³ வா ।
ஆநந்தா³விர்பா⁴வோ யுக³பத்ஸ்யாத்³த்⁴ரு’ஷ்டஸாத்த்விகோத்³ரேக:॥ 181॥
தஸ்மிந்நநுப⁴வதி மந: ப்ரக்³ரு’ஹ்யமாணம் பராத்மஸுக²ம் ।
ஸ்தி²ரதாம் யாதே தஸ்மிந்யாதி மதோ³ந்மத்தத³ந்தித³ஶாம் ॥ 182॥
ஜநுஷு ப⁴க³வத்³பா⁴வம் ப⁴க³வதி பூ⁴தாநி பஶ்யதி க்ரமஶ: ।
ஏதாத்³ரு’ஶீ த³ஶா சேத்ததை³வ ஹரித³ஸவர்ய:ஸ்யாத் ॥ 183॥

॥ 17॥ த்⁴யாநவிதி⁴ப்ரகரணம் ।
யமுநாதடநிகடஸ்தி²தவ்ரு’ந்தா³வநகாநநே மஹாரம்யே ।
கல்பத்³ருமதலபூ⁴மௌ சரணம் சரணோபரி ஸ்தா²ப்ய ॥ 184॥
திஷ்ட²ந்தம் க⁴நநீலம் ஸ்வதேஜஸா பா⁴ஸயந்தமிஹ விஶ்வம் ।
பீதாம்ப³ரபரிதா⁴நம் சந்த³நகர்பூரலிப்தஸர்வாங்க³ம் ॥ 185॥
ஆகர்ணபூர்ணநேத்ரம் குண்ட³லயுக³மண்டி³தஶ்ரவணம் ।
மந்த³ஸ்மிதமுக²கமலம் ஸுகௌஸ்துபோ⁴தா³ரமணிஹாரம் ॥ 185॥
வலயாங்கு³லீயகாத்³யாநுஜ்ஜ்வலயந்தம் ஸ்வலங்காராந் ।
க³லவிலுலிதவநமாலம் ஸ்வதேஜஸாபாஸ்தகலிகாலம் ॥ 187॥
கு³ஞ்ஜாரவாலிகலிதம் கு³ஞ்ஜாபுஞ்ஜாந்விதே ஶிரஸி ।
பு⁴ஞ்ஜாநம் ஸஹ கோ³பை:குஞ்ஜாந்தரவர்திநம் ஹரிம் ஸ்மரத ॥ 188॥

மந்தா³ரபுஷ்பவாஸிதமந்தா³நிலஸேவிதம் பராநந்த³ம் ।
மந்தா³கிநீயுதபத³ம் நமத மஹாநந்த³த³ம் மஹாபுருஷம் ॥ 189॥
ஸுரபீ⁴க்ரு’ததி³க்³வலயம் ஸுரபி⁴ஶதைராவ்ரு’தம் ஸதா³ பரித: ।
ஸுரபீ⁴திக்ஷபணமஹாஸுரபீ⁴மம் யாத³வம் நமத ॥ 190॥
கந்த³ர்பகோடிஸுப⁴க³ம் வாஞ்சி²தப²லத³ம் த³யார்ணவம்
க்ரு’ஷ்ணம் ।
த்யக்த்வா கமந்யவிஷயம் நேத்ரயுக³ம் த்³ரஷ்டுமுத்ஸஹதே ॥ 191॥
புண்யதமாமதிஸுரஸாம் மநோऽபி⁴ராமாம் ஹரே: கதா²ம் த்யக்த்வா ।
ஶ்ரோதும் ஶ்ரவணத்³வந்த்³வம் க்³ராம்யம் கத²மாத³ரம் ப⁴வதி ॥ 192॥
தௌ³ர்பா⁴க்³யமிந்த்³ரியாணாம் க்ரு’ஷ்ணே விஷயே ஹி ஶாஶ்வதிகே ।
க்ஷணிகேஷு பாபகரணேஷ்வபி ஸஜ்ஜந்தே யத³ந்யவிஷயேஷு ॥ 193॥

॥ 18॥ஸகு³ணநிர்கு³ணயோரைக்யப்ரகரணம் ।
ஶ்ருதிபி⁴ர்மஹாபுராணை:ஸகு³ணகு³ணாதீதயோரைக்யம் ।
யத்ப்ரோக்தம் கூ³ட⁴தயா தத³ஹம் வக்ஷ்யேऽதிவிஶதா³ர்த²ம் ॥ 194॥
பூ⁴தேஷ்வந்தர்யாமீ ஜ்ஞாநமய:ஸச்சிதா³நந்த:³ ।
ப்ரக்ரு’தே: பர: பராத்மா யது³குலதிலக:ஸ ஏவாயம் ॥ 195॥
நநு ஸகு³ணோ த்³ரு’ஶ்யதநுஸ்ததை²கதே³ஶாதி⁴வாஸஶ்ச ।
ஸ கத²ம் ப⁴வேத்பராத்மா ப்ராக்ரு’தவத்³ராக³ரோஷயுத:॥ 196॥
இதரே த்³ரு’ஶ்யபதா³ர்தா²லக்ஷ்யந்தேऽநேந சக்ஷுஷா ஸர்வே ।
ப⁴க³வாநநயா த்³ரு’ஷ்ட்யா ந லக்ஷ்யதே ஜ்ஞாநத்³ரு’க்³க³ம்ய:॥ 197॥
யத்³விஶ்வரூபத³ர்ஶநஸமயே பார்தா²ய த³த்தவாந்ப⁴க³வாந் ।
தி³வ்யம் சக்ஷுஸ்தஸ்மாத³த்³ரு’ஶ்யதா யுஜ்யதே ந்ரு’ஹரௌ ॥ 198॥
ஸாக்ஷாத்³யதை²கதே³ஶே வர்துலமுபலப்⁴யதே ரவேர்பி³ம்ப³ம் ।
விஶ்வம் ப்ரகாஶயதி தத்ஸர்வை:ஸர்வத்ர த்³ரு’ஶ்யதே யுக³பத் ॥ 199॥
யத்³யபி ஸாகாரோऽயம் ததை²கதே³ஶீ விபா⁴தி யது³நாத:² ।
ஸர்வக³த:ஸர்வாத்மா ததா²ப்யயம் ஸச்சிதா³நந்த:³॥ 200॥
ஏகோ ப⁴க³வாந்ரேமே யுக³பத்³கோ³பீஷ்வநேகாஸு ।

அத²வா விதே³ஹஜநகஶ்ருததே³வபூ⁴தே³வயோர்ஹரிர்யுக³பத் ॥ 201॥
அதா²வா க்ரு’ஷ்ணாகாராம் ஸ்வசமூம் து³ர்யோத⁴நோऽபஶ்யத் ।
தஸ்மாத்³வ்யாபக ஆத்மா ப⁴க³வாந்ஹரிரீஶ்வர: க்ரு’ஷ்ண:॥ 202॥
வக்ஷஸி யதா³ ஜகா⁴ந ஶ்ரீவத்ஸ:ஶ்ரீபதே:ஸ கிம் த்³வேஷ்ய: ।
ப⁴க்தாநாமஸுராணாமந்யேஷாம் வா ப²லம் ஸத்³ரு’ஶம் ॥ 203॥
தஸ்மாந்ந கோऽபி ஶத்ருர்நோ மித்ரம் நாப்யுதா³ஸீந: ।
ந்ரு’ஹரி:ஸந்மார்க³ஸ்த:²ஸப²ல: ஶாகீ²வ யது³நாத:²॥ 204॥
லோஹஶலாகநிவஹை:ஸ்பர்ஶாஶ்மநி பி⁴த்³யமாநேऽபி ।
ஸ்வர்ணத்வமேதி லௌஹம் த்³வேஷாத³பி வித்³விஷாம் ததா² ப்ராப்தி:॥ 205॥
நந்வாத்மந:ஸகாஶாது³த்பந்நா ஜீவஸந்ததிஶ்சேயம் ।
ஜக³த: ப்ரியதர ஆத்மா தத்ப்ரக்ரு’தே நைவ ஸம்ப⁴வதி ॥ 206॥
வத்ஸாஹரணாவஸரே ப்ரு’த²க்³வயோரூபவாஸநாபூ⁴ஷாந் ।
ஹரிரஜமோஹம் கர்தும் ஸவத்ஸகோ³பாந்விநிர்மமே ஸ்வஸ்மாத் ॥ 207॥
அக்³நேர்யதா²ஸ்பு²லிங்கா:³க்ஷுத்³ராஸ்து வ்யுச்சரந்தீதி ।
ஶ்ருத்யர்த²ம் த³ர்ஶயிதும் ஸ்வதநோரதநோத்ஸ ஜீவஸந்தோ³ஹம் ॥ 208॥
யமுநாதீரநிகுஞ்ஜே கதா³சித³பி வத்ஸகாம்ஶ்ச சாரயதி ।
க்ரு’ஷ்ணே ததா²ர்யகோ³பேஷு ச வரகோ³ஷ்டே²ஷு சாரயத்ஸ்வாராத் ॥ 209॥
வத்ஸம் நிரீக்ஷ்ய தூ³ராத்³கா³வ:ஸ்நேஹேந ஸம்ப்⁴ராந்தா: ।
தத³பி⁴முக²ம் தா⁴வந்த்ய: ப்ரயயுர்கோ³பைஶ்ச து³ர்வாரா:॥ 210॥
ப்ரஸ்ரவப⁴ரேண பூ⁴ய:ஸ்ருதஸ்தநா: ப்ராப்ய பூர்வவத்³வத்ஸாந் ।
ப்ரு’து²ரஸநயா லிஹந்த்யஸ்தர்ணகவத்ய: ப்ரபாயயந்ப்ரமுதா³॥ 211॥
கோ³ப அபி நிஜபா³லாஞ்ஜக்³ரு’ஹுர்மூர்தா⁴நமாக்⁴ராய ।
இத்த²மலௌகிகலாப⁴ஸ்தேஷாம் தத்ர க்ஷணம் வவ்ரு’தே⁴ ॥ 212॥
கோ³பா வத்ஸாஶ்சாந்யா பூர்வம் க்ரு’ஷ்ணாத்மகா ஹ்யப⁴வந் ।
தேநாத்மந: ப்ரியத்வம் த³ர்ஶிதமேதேஷு க்ரு’ஷ்ணேந ॥ 213॥
ப்ரேய: புத்ராத்³வித்தாத்ப்ரேயோऽந்யஸ்மாச்ச ஸர்வஸ்மாத் ।
அந்தரதரம் யதா³த்மேத்யுபநிஷத:³ஸத்யதாபி⁴ஹிதா ॥ 214॥

நந்வுச்சாவசபூ⁴தேஷ்வாத்மா ஸம ஏவ வர்ததேऽத²ஹரி: ।
து³ர்யோத⁴நேऽர்ஜுநே வா தரதமபா⁴வம் கத²ம் நு க³தவாந்ஸ:॥ 215॥
ப³தி⁴ராந்த⁴பங்கு³மூகா தீ³ர்கா: ⁴ க²ர்வா:ஸரூபாஶ்ச ।
ஸர்வே விதி⁴நா த்³ரு’ஷ்டா:ஸவத்ஸகோ³பாஶ்சதுர்பு⁴ஜாஸ்தேந ॥ 216॥
பூ⁴தஸமத்வம் ந்ரு’ஹரே:ஸமோ ஹி மஶகேந நாகே³ந ।
லோகை:ஸமஸ்த்ரிபி⁴ர்வேத்யுபநிஷதா³ பா⁴ஷித:ஸாக்ஷாத் ॥ 217॥
ஆத்மா தாவத³போ⁴க்தா ததை²வ நநு வாஸுதே³வஶ்சேத் ।
நாநாகைதவயத்நை: பரரமணீபி: ⁴ கத²ம் ரமதே ॥ 218॥
ஸுந்த³ரமபி⁴நவரூபம் க்ரு’ஷ்ணம் த்³ரு’ஷ்ட்வா விமோஹிதா கோ³ப்ய: ।
தமபி⁴லஷந்த்யோ மநஸா காமாத்³விரஹவ்யதா²ம் ப்ராபு:॥ 219॥
க³ச்ச²ந்த்யஸ்திஷ்ட²ந்த்யோ க்³ரு’ஹக்ரு’த்யபராஶ்ச பு⁴ஞ்ஜாநா: ।
க்ரு’ஷ்ணம் விநாந்யவிஷயம் ஸமக்ஷமபி ஜாது நாவிந்த³ந் ॥ 220॥
து:³ஸஹவிரஹப்⁴ராந்த்யா ஸ்வபதீந்த³த்³ரு’ஶுஸ்தரூந்நராம்ஶ்ச
பஶூந் ।
ஹரிரயமிதி ஸுப்ரீதா:ஸரப⁴ஸமாலிங்க³யாஞ்சக்ரு:॥ 221॥
காऽபி ச க்ரு’ஷ்ணாயந்தீ கஸ்யாஶ்சித்பூதநாயந்த்யா: ।
அபிப³த்ஸ்தநமிதி ஸாக்ஷாத்³வ்யாஸோ நாராயண: ப்ராஹ ॥ 222॥
தஸ்மாந்நிஜநிஜத³யிதாந்க்ரு’ஷ்ணாகாராந்வ்ரு’ஜஸ்த்ரியோ வீக்ஷ்ய ।
ஸ்வபரந்ரு’பதிபத்நீநாமந்தர்யாமீ ஹரி:ஸாக்ஷாத் ॥ 223॥
பரமார்த²தோ விசாரே கு³ட³தந்மது⁴ரத்வத்³ரு’ஷ்டாந்தாத் ।
நஶ்வரமபி நரதே³ஹம் பரமாத்மாகாரதாம் யாதி ॥ 224॥
கிம் புநரநந்தஶக்தேர்லீலாவபுரீஶ்வரஸ்யேஹ ।
கர்மாண்யலௌகிகாநி ஸ்வமாயயா வித³த⁴தோ ந்ரு’ஹரே:॥ 225॥
ம்ரு’த்³ப⁴க்ஷணேந குபிஅதாம் விகஸிதவத³நாம் ஸ்வமாதரம் வக்த்ரே ।
விஶ்வமத³ர்ஶயத³கி²லம் கிம் புநரத² விஶ்வரூபோऽஸௌ ॥ 226॥

॥ 19॥ஆநுக்³ரஹிகப்ரகரணம் ।
விஷவிஷமஸ்தநயுக³ளம் பாயயிதும் பூதநா க்³ரு’ஹம் ப்ராப்தா ।

தஸ்யா: ப்ரு’து²பா⁴க்³யாயா ஆஸீத்க்ரு’ஷ்ணார்பணோ தே³ஹ:॥ 227॥
அநயத்ப்ரு’து²தரஶகடம் நிஜநிகடம் வா க்ரு’தாபராத⁴மபி ।
கண்டா²ஶ்லேஷவிஶேஷாத³வதீ⁴த்³பா³ல்யேऽஸுரம் க்ரு’ஷ்ண:॥ 228॥
யமலார்ஜுநௌ தரூ உந்மூல்யோலூக²லக³தஶ்சிரம் கி²ந்நௌ ।
ரிங்க³ந்நங்க³ணபூ⁴மௌ ஸ்வமாலயம் ப்ராபயந்ந்ரு’ஹரி:॥ 229॥
நித்யம் த்ரித³ஶத்³வேஷீ யேந ச ம்ரு’த்யோர்வஶீக்ரு’த: கேஶீ ।
காக: கோऽபி வராகோ ப³கோऽப்யஶோகம் க³தோ லோகம் ॥ 230॥
கோ³கோ³பீகோ³பாநாம் நிகரமஹி பீட³யந்தமதிவேகா³த் ।
அநக⁴மகா⁴ஸுரமகரோத்ப்ரு’து²தரமுரகே³ஶ்வரம் ப⁴க³வாந் ॥ 231॥
பீத்வாரண்யஹுதாஶநமஸஹ்யதத்தேஜஸோ ஹேதோ: ।
த³க்³தா⁴ந்முக்³தா⁴நகி²லாஞ்ஜுகோ³ப கோ³பாந்க்ரு’பாஸிந்து: ⁴ ॥ 232॥
பாது கோ³குலமாகுலமஶநிதடித்³வர்ஷணை: க்ரு’ஷ்ண: ।
அஸஹாயஏகஹஸ்தே கோ³வர்த⁴நமுத்³த³தா⁴ரோச்சை:॥ 233॥
வாஸோலோபா⁴கலிதம் தா⁴வத்³ரஜகம் ஶிலாதலைர்ஹத்வா ।
விஸ்ம்ரு’த்ய தத³பராத⁴ம் விகுண்ட²வாஸோऽர்பிதஸ்தஸ்மை ॥ 234॥
த்ரேதா⁴ வக்ரஶரீராமதிலம்போ³ஷ்டீ²ம் ஸ்க²லத்³வபுர்வசநாத் ।
ஸ்ரக்சந்த³நபரிதோஷாத்குப்³ஜாம்ரு’ஜ்வாநநாமகரோத் ॥ 235॥
நிஹத: பபாத ஹரிணா ஹரிசரணாக்³ரேண குவலயாபீட:³ ।
துங்கோ³ந்மத்தமதங்க:³ பதங்க³வத்³தீ³பகஸ்யாக்³ரே ॥ 236॥
யுத்³த⁴மிஷாத்ஸஹ ரங்கே³ஶ்ரீரங்கே³நாங்க³ஸங்க³மம் ப்ராப்ய ।
முஸ்ஶ்டிகசாணூராக்²யௌ யயதுர்நி:ஶ்ரேயஸம் ஸபதி³॥ 237॥
தே³ஹக்ரு’தாத³பராதா⁴த்³வைகுண்டோ²த்கண்டி²தாந்தராத்மாநம் ।
யது³வரகுலாவதம்ஸ: கம்ஸம் வித்⁴வம்ஸயாமாஸ ॥ 238॥
ஹரிஸந்த³ர்ஶநயோகா³த்ப்ரு’து²ரணதீர்தே² நிமஜ்ஜதே தஸ்மை ।
ப⁴க³வாந்நு ப்ரத³தா³த்³ய:ஸத்³யஶ்சைத்³யாய ஸாயுஜ்யம் ॥ 239॥
மீநாதி³பி⁴ரவதாரைர்நிஹதா:ஸுரவித்³விஷோ ப³ஹவ: ।
நீதாஸ்தே நிஜரூபம் தத்ர ச மோக்ஷஸ்ய கா வார்தா ॥ 240॥

யே யது³நந்த³நநிஹதாஸ்தே து ந பூ⁴ய: புநர்ப⁴வம் ப்ராபு: ।
தஸ்மாத³வதாராணாமந்தர்யாமீ ப்ரவர்தக: க்ரு’ஷ்ண:॥ 241॥
ப்³ரஹ்மாண்டா³நி ப³ஹூநி பங்கஜப⁴வாந்ப்ரத்யண்ட³மத்யத்³பு⁴தாந்
கோ³பாந்வத்ஸயுதாநத³ர்ஶயத³ஜம் விஷ்ணூநஶேஷாம்ஶ்ச ய: ।

ஶம்பு⁴ர்யச்சரணோத³கம் ஸ்வஶிரஸா த⁴த்தே ச மூர்தித்ரயாத்
க்ரு’ஷ்ணோ வை ப்ரு’த²க³ஸ்தி கோऽப்யவிக்ரு’த:ஸச்சிந்மயோ நீலிமா ॥ 242॥

க்ரு’பாபாத்ரம் யஸ்ய த்ரிபுரரிபுரம்போ⁴ஜவஸதி:
ஸுதா ஜஹ்நோ: பூதா சரணநக²நிர்ணேஜநஜலம் ।
ப்ரதா³நம் வா யஸ்ய த்ரிபு⁴வநபதித்வம் விபு⁴ரபி
நிதா³நம் ஸோऽஸ்மாகம் ஜயதி குலதே³வோ யது³பதி:॥ 243॥

மாயாஹஸ்தேऽர்பயித்வா ப⁴ரணக்ரு’திக்ரு’தே மோஹமூலோத்³ப⁴வம் மாம்
மாத: க்ரு’ஷ்ணாபி⁴தா⁴நே சிரஸமயமுதா³ஸீநபா⁴வம் க³தாஸி ।

காருண்யைகாதி⁴வாஸே ஸக்ரு’த³பி வத³நம் நேக்ஷஸே த்வம் மதீ³யம்
தத்ஸர்வஜ்ஞே ந கர்தும் ப்ரப⁴வஸி ப⁴வதீ கிம் நு மூலஸ்ய ஶாந்திம் ॥ 244॥

உதா³ஸீந:ஸ்தப்³த: ⁴ ஸததமகு³ண:ஸங்க³ரஹிதோ
ப⁴வாம்ஸ்தாத: காத: பரமிஹ ப⁴வேஜ்ஜீவநக³தி: ।

அகஸ்மாத³ஸ்மாகம் யதி³ ந குருதே ஸ்நேஹமத² தத்
வஸஸ்வ ஸ்வீயாந்தர்விமலஜட²ரேऽஸ்மிந்புநரபி ॥ 245॥
லோகாதீ⁴ஶே த்வயீஶே கிமிதி ப⁴வப⁴வா வேத³நா ஸ்வாஶ்ரிதாநாம்
ஸங்கோச: பங்கஜாநாம் கிமிஹ ஸமுதி³தே மண்ட³லே சண்ட³ரஶ்மே: ।

போ⁴க:³ பூர்வார்ஜிதாநாம் ப⁴வதி பு⁴வி ந்ரு’ணாம் கர்மணாம் சேத³வஶ்யம்
தந்மே த்³ரு’ஷ்டைர்ந்ரு’புஷ்டைர்நநு த³நுஜந்ரு’பைரூர்ஜிதம் நிர்ஜிதம் தே ॥ 246॥
நித்யாநந்த³ஸுதா⁴நிதே⁴ரதி⁴க³த:ஸந்நீலமேக: ⁴ ஸதா-
மௌத்கண்ட்²யப்ரப³லப்ரப⁴ஞ்ஜநப⁴ரைராகர்ஷிதோ வர்ஷதி ।
விஜ்ஞாநாம்ரு’தமத்³பு⁴தம் நிஜவசோ தா⁴ராபி⁴ராராதி³த³ம்
சேதஶ்சாதக சேந்ந வாஞ்ச²திம்ரு’ஷாக்ராந்தோऽஸிஸுப்தோऽஸி கிம் ॥ 247॥

சேதஶ்சஞ்சலதாம் விஹாய புரத:ஸந்தா⁴ய கோடித்³வயம்
தத்ரைகத்ர நிதே⁴ஹி ஸர்வவிஷயாநந்யத்ர ச ஶ்ரீபதிம் ।

விஶ்ராந்திர்ஹிதமப்யஹோ க்வ நு த்வயோர்மத்⁴யே ததா³லோச்யதாம்
யுக்த்யா வாநுப⁴வேந யத்ர பரமாநந்த³ஶ்ச தத்ஸேவ்யதாம் ॥ 248॥

ப்ரபோ³த⁴ஸுதா⁴கர:

புத்ராந்பௌத்ரமத²ஸ்த்ரியோऽந்யயுவதீர்வித்தந்யதோ²ऽந்யத்³த⁴நம்
போ⁴ஜ்யாதி³ஷ்வபி தாரதம்யவஶதோ நாலம் ஸமுத்கண்ட²யா ।

நைதாத்³ரு’க்³யது³நாயகே ஸமுதி³தே சேதஸ்யநந்தே விபௌ⁴
ஸாந்த்³ராநந்த³ஸுதா⁴ர்ணவே விஹரதி ஸ்வைரம் யதோ நிர்ப⁴யம் ॥ 249॥
காம்யோபாஸநயார்த²யந்த்யநுதி³நம் கிஞ்சித்ப²லம் ஸேப்ஸிதம்
கிஞ்சித்ஸ்வர்க³மதா²பவர்க³மபரைர்யோகா³தி³யஜ்ஞாதி³பி:⁴ ।

அஸ்மாகம் யது³நந்த³நாங்க்⁴ரியுக³ளத்⁴யாநாவதா⁴நார்தி²நாம்
கிம் லோகேந த³மேந கிம் ந்ரு’பதிநா ஸ்வர்கா³பவர்கை³ஶ்ச கிம் ॥ 250॥

ஆஶ்ரிதமாத்ரம் புருஷம்
ஸ்வாபி⁴முக²ம் கர்ஷதி ஶ்ரீஶ: ।

லோஹமபி சும்ப³காஶ்மா
ஸம்முக²மாத்ரம் ஜட³ம் யத்³வத் ॥ 251॥

அயமுத்தமோऽயமத⁴மோ
ஜாத்யா ரூபேண ஸம்பதா³ வயஸா ।

ஶ்லாக்⁴யோऽஶ்லாக்⁴யோ வேத்த²ம்
ந வேத்தி ப⁴க³வாநநுக்³ரஹாவஸரே ॥ 252॥

அந்த:ஸ்த²பா⁴வபோ⁴க்தா
ததோऽந்தராத்மா மஹாமேக: ⁴ ।

க²தி³ரஶ்சம்பக இவ வா
ப்ரவர்ஷணம் கிம் விசாரயதி ॥ 253॥

யத்³யபி ஸர்வத்ர ஸமஸ்ததா²பி ந்ரு’ஹரிஸ்ததா²ப்யேதே ।
ப⁴க்தா: பரமாநந்தே³ ரமந்தி ஸத³யாவலோகேந ॥ 254॥
ஸுதராமநந்யஶரணா:க்ஷீராத்³யாஹாரமந்தரா யத்³வத் ।
கேவலயா ஸ்நேஹத்³ரு’ஶா கச்ச²பதநயா: ப்ரஜீவந்தி ॥ 255॥
யத்³யபி க³க³நம் ஶூந்யம் ததா²பி ஜலதா³ம்ரு’தாம்ஶ்ரூபேண ।
சாதகசகோரநாம்நோர்த்³ரு’ட⁴பா⁴வாத்பூரயத்யாஶாம் ॥ 256॥
தத்³வத்³ரஜதாம் பும்ஸாம் த்³ரு’க்³வாங்மநஸாமகோ³சரோऽபி ஹரி: ।
க்ரு’பயா ப²லத்யகஸ்மாத்ஸத்யாநந்தா³ம்ரு’தேந விபுலேந ॥ 257॥

ப்ரபோ³த⁴ஸுதா⁴கர:

இதி ஶ்ரீமத்பரமஹம்ஸபரிவ்ராஜகாசார்யஸ்ய
ஶ்ரீகோ³விந்த³ப⁴க³வத்பூஜ்யபாத³ஶிஷ்யஸ்ய
ஶ்ரீமச்ச²ங்கரப⁴க³வத: க்ரு’தௌ
ப்ரபோ³த⁴ஸுதா⁴கர:ஸமாப்த:॥

